
რეკომენდაციები პროგრამის ბიუჯეტის განსაზღვრის შესახებ 

 

N კითხვა 

 

პასუხი 

1 რა სახით ითხოვს ცენტრი დაწესებულების 

მთლიანი ბიუჯეტის წარმოდგენას? 

საბიუჯეტო წლის დასრულების შემდეგ, დაწესებულებამ განათავსოს საჯაროდ 

განზოგადოებული ინფორმაცია (არა დეტალური) წლის განმავლობაში 

დაწესებულების ფაქტობრივი შემოსავლებისა და ხარჯების სტრუქტურის შესახებ. 

შესაძლებელია ეს იყო წარმოდგენილი “PIE” დიაგრამების სახით, რომელშიც 

გამოჩნდება შემოსავლები - სტუდენტის ვაუჩერული დაფინანსება, პროგრამული 

დაფინანსება, დამატებითი შემოსავლები და ა.შ. და ხარჯები - რა ნაწილი წავიდა 

ადმინისტრაციული პერსონალის ანაზღაურებაზე, რა ნაწილი წავიდა 

მასწავლებელთა ანაზღაურებაზე, ხარჯები ინფრასტრუქტურის განვითარებაზე, 

რა ნაწილი წავიდა პრემიალურ ფონდებზე და ა.შ. გამსხვილებული პარამეტრები, 

რომელიც დაგვანახებს დაწესებულებას, როგორც ერთიან ინსტიტუციას 

მდგრადობის თვალსაზრისით: დეფიციტურია თუ პროფიციტური. 

2 რა სახის ბიუჯეტი დგება პროგრამისათვის? როდესაც დაწესებულება პირველად იმატებს პროგრამას ან გადის პირველად 

ავტორიზაციას, მისთვის დგება საპროგნოზო ბიუჯეტი. ყველა სხვა შემთხვევაში, 

პროგრამის ყოველი ციკლის დასრულებისას, მათ შორის რეავტორიზაციის დროს 

იმავე პროგრამის განხორციელების სურვილის შემთხვევაში, დგება ფაქტობრივი 

ბიუჯეტი, რომელიც ეფუძნება ინფორმაციას ფაქტობრივად მიღებული 

შემოსავლებისა და გაწეული ხარჯების შესახებ.  

3 როგორ უნდა აისახოს პროგრამის ბიუჯეტში 

ისეთი ხარჯები, რომელიც პროგრამას პირდაპირ 

არ უკავშირდება, მაგალითად ადმინისტრაციული 

ხარჯები, კომუნალური ხარჯები, იჯარა და სხვა. 

ასეთი ხარჯები პროგრამებზე უნდა გადანაწილდეს პროპორციულად, 

დაწესებულების გადაწყვეტილებისამებრ: თითოეულ პროგრამაზე თანაბრად ან ამ 

პროგრამაზე სტუდენტების რაოდენობის პროპორციულად.  

4 არ არის პროგრამის ბიუჯეტის განსაზღვრის 

მიზანი? 

დაწესებულებამ  გაიაზროს მისი შემოსავლებისა და ხარჯების სტრუქტურა   და 

წელიწადში ერთხელ დაფიქრდეს რამდენად რენტაბელურია დააწესებულების 

საქმიანობა კონკრეტული პროგრამების განხორციელების მიმართულებით. 

ცენტრისთვის მთავარია, დავრწმუნდეთ, რომ დაწესებულების ხელმძღვანელობა 

პროგრამის ფინანსურ მდგრადობას აქცევს ყურადღებას, აქვს ინფორმაცია 

აღნიშნულთან დაკავშირებით და შემდგომ რეაგირებას ახორციელებს ამ 

ინფორმაციის საფუძველზე. თუ პროგრამის ბიუჯეტი იძლევა პროგრამის 

ფინანსური მდგრადობის შესახებ საკმარის ინფორმაციას, გარე შემფასებელი 

როგორც წესი არ ჩადის ბუღალტრული და სააღრიცხვო დოკუმენტაციის  

სიღრმეებში.  

5 რისგან შედგება პროგრამის საპროგნოზო 

ბიუჯეტი? 

პროგრამის ბიუჯეტი შედგება საპროგნოზო ძირითადი შემოსავლებისა და 

დაგეგმილი ხარჯებისაგან, რომლებიც ჯამში ერთმანეთს უნდა ემთხვეოდეს ან 

შემოსავლები უნდა აღემატებოდეს ხარჯებს. მათ შორის პროგრამის ბიუჯეტი 

უნდა ითვალისწინებდეს პროგრამის განვითარებასთან დაკავშირებულ ხარჯებს: 

სასწავლო რესურსების შეძენას ან მასწავლებელთა პროფესიულ განვითარებასთან 

დაკავშირებულ ხარჯებს. 

6 რა არის პროგრამის რენტაბელობის ზღვარი? რენტაბელობის ზღვარი ითვლება საპროგნოზო ბიუჯეტის შემთხვევაში და ის არის 

პროგრამაზე პროფესიული სტუდენტების მიზანშეწონილი მინიმალური 

რაოდენობა. ფაქტობრივ ბიუჯეტში გაითვალისწინება ფაქტობრივად არსებული 

სტუდენტების რაოდენობა. 

7 როგორ უნდა გაანგარიშდეს პროგრამის ბიუჯეტი, 

რენტაბელობის ზღვარის მიხედვით თუ 

პროგრამაზე მოთხოვნული პროფესიული 

სტუდენტების რაოდენობის მიხედვით? 

იმ ლოგიკიდან გამომდინარე, რომ დაწესებულებამ საპროგნოზო ბიუჯეტის 

გაწერის დროს არ იცი საბოლოო ჯამში რა რაოდენობის სტუდენტი ჩაერიცხება და 

ასევე, იმ ლოგიკიდან გამომდინარე რომ პროგრამაზე მოთხოვნილი პროფესიულ 

სტუდენტთა ადგილების რაოდენობა უნდა აღემატებოდეს რენტაბელობის 

ზღვარს, ეს არის ის მინიმალური ზღვარი, რომლის ქვემოთ დაწესებულება ვერ 

განახორციელებს პროგრამას. აქედან გამომდინარე, როდესაც საუბარია პროგრამის 

საპროგნოზო ბიუჯეტზე, ის დათვლილი უნდა  იყოს რენტაბელობის ზღვარის 

გათვალისწინებით. მაგ. თუ დაწესებულების რენტაბელობის ზღვარია 8 

სტუდენტი, შესაბამისად გარე შემფასებელმა უნდა დაინახოს შემოსავლებისა და 

ხარჯების სტრუქტურა 8 სტუდენტთან მიმართებით,   თუ მეტი სტუდენტის 

ჩარიცხვა და მიღება მოხდება ლოგიკურია შემოსავლები მეტი იქნება. ხარჯები 

არსებობს ფიქსირებული და ცვალებადი. ძირითადი ხარჯები პროგრამის 

განხორციელებისა არის ფიქსირებული ხარჯები (8 სტუდენტი იქნება ჯგუფში თუ 

15 სტუდენტი, მასწავლებლის ანაზღაურება იქნება საათობრივი, კონკრეტული, 

განსაზღვრული თანხა თითო საათზე). აქედან გამომდინარე, თუკი პროგრამაზე 

მეტი სტუდენტი ჩაირიცხება პროგრამა უფრო მდგრადი იქნება გაზრდილი 

ბიუჯეტის ხარჯზე. რენტაბელობის გრაფა დაწესებულებებმა უნდა შეავსონ მას 

შემდეგ რაც გაწერენ შემოსავლებსა და ხარჯებს სახეობას, ეს დაანახებთ მათ 

მინიმუმ რამდენი სტუდენტი უნდა ჰყავდეთ, რომ პროგრამის 

განხორციელებასთან დაკავშირებით ხარჯები სრულად დაფარონ. 

8 პროგრამის დამატების განაცხადს რა სახის 

ბიუჯეტი უნდა ახლდეს თან? 

იქიდან გამომდინარე, რომ დაწესებულება პროგრამის დამატების განაცხადით 

პირველად ადასტურებს  კონკრეტული პროგრამის განხორციელების მზაობას, 

ცენტრში წარმოდგენილ განაცხადს თან უნდა დაურთოს პროგრამის საპროგნოზო 

ბიუჯეტი. რეავტორიზაციის დროს კი პროგრამას უნდა დაერთოს ბოლო 

ფაქტობრივი ბიუჯეტი.  

9 შესაძლებელია თუ არა საერთო საბიუჯეტო 

შემოსავლებიდან თანხების იმდაგვარად 

გადათამაშება, რომ კონკრეტული პროგრამა 

განხორციედეს იმ შემთხვევაშიც, როდესაც 

ჩარიცხული სტუდენტების ან დარჩენილი 

სტუდენტების რაოდენობა რენტაბელობის 

ზღვარს ქვემოთ ფიქსირდება? 

დიახ შესაძლებელია.  ბიუჯეტის სტანდარტის ნაწილად განსაზღვრის მიზანი იყო, 

რომ კოლეჯების ხელმძღვანელობას გაეცნობირებინა, პროგრამის 

განხორციელებასთან დაკავშირებული ხარჯი, რაც საშუალებას აძლევს კოლეჯს 

ნათლად დაინახოს რომელი პროგრამის განხორციელება უღირს. კონკრეტული 

პროგრამის განხორციელბამ ხელი არ უნდა შეუშალოს დაწესებულების 

მდგრადობას. პროგრამის დასრულების შემდეგ, დაწესებულებამ უნდა შეადგინოს 

ფაქტობრივი ბიუჯეტი. იმ შემთხვევაში თუ ერთი პროგრამის განხორციელების 

სუბსიდირება სხვა პროგრამების შემოსავლებიდან მოხდა, ფაქტობრივ ბიუჯეტში 

დაინახავთ რა თანხების გადმოტანა მოხდა აღნიშნული პროგრამის 

განხორციელების მიზნებისათვის. ასეთ შემთვევაში დაწესებულება იღეს სრულ 

პასუხიმგებლობას რენტაბელობის ქვემოთ არსებული პროგრამის სრულფასოვნად 

განხორციელებაზე. 

საპროგნოზო ბიუჯეტი დგება რენტაბელობაზე. ფაქტობრივი ბიუჯეტი დგება 

პროგრამის დასრულების შემდეგ. ამ ორი  ბიუჯეტის ანალიზი გადანახებთ, თუ 

რას აძლევს კოლეჯს კონკრეტული პროგრამის განხორციელება - პრობლემატურია, 

მდგრადია, არამდგრადია და ა.შ. აღნიშნული მიმართულია კოლეჯის მენეჯმენტის 

ანალიზისთვის. 

10 გახდება თუ არა ხარვეზის დადგენის საფუძველი 

საპროგნოზო ბიუჯეტში და ფაქტობრივ 

ბიუჯეტში ასახული გნსხვავებული მონაცემები? 

სრულიად მოსალოდნელია, რომ საპროგნოზო ბიუჯეტი ვერ იქნება ფაქტობრივი 

ბიუჯეტის იდენტური. მათი შემოსავლებისა და ხარჯების სტრუქტურაც იქნება 

განსხვავებული. საპროგნოზო ბიუჯეტში და ფაქტობრივ ბიუჯეტში ასახული 

განსხვავებული მონაცემები არ შეიძლება გახდეს ხარვეზის დადგენის საფუძველი. 

11 ლაბორატორიის (С გარემოს) შესყიდვის და 

აღჭურვის ხარჯები იგულიხმება თუ არა 

პროგრამის ბიუჯეტის ხარჯებში უნდა გაიწეროს 

თუ არა პროგრამის ბიუჯეტში? 

აღნიშნული არ წარმოდგენს პროგრამის ბიუჯეტის ნაწილს. პროგრამის ბიუჯეტი 

ითვალისწინებს პროგრამის ოპერირების ხარჯებს. დაწესებულებას ეს ხარჯები 

უკვე გაწეული აქვს მანამდე სანამ პროგრამის განხორციელების უფლებას 

მოიპოვებს, ამიტომ ეს თანხები პროგრამის ბიუჯეტში არ შედის. მაგალითად, 

პროგრამის ბიუჯეტში შედის მხოლოდ იმ სახარჯი მასალა-ნედლეულის თანხები, 

რაც ლაბორატორიის ოპერირებას სჭირდება, მათ შორის მანქანა-დანადგარების 

ცვეთის, შეკეთების ხარჯები.  ლაბორატორიის აღჭურვა, სახელოსნოს აშენება 

პროგრამის ბიუჯეტში არ შედის. ის აისახება დაწესებულების ერთიან ბიუჯეტში. 

პროგრამის განხორციელების უფლების მოპოვების შემდეგ, მის განვითარებაზე 

გაწეული ხარჯები აისახება ფაქტობრივ ბიუჯეტში. 

12 როგორ უნდა გაიწეროს პროგრამის ფაქტობრივი 

ბიუჯეტი? 

ფაქტობრივი ბიუჯეტი დგება პროგრამის ერთი ციკლის დასრულების შემდეგ, 

ერთი ჯგუფისათვის. ამავდროულად, დაწესებულებას იმავე პროგრამაზე 

უფიქსირდება ახალი მიღების ჯგუფი, რომლისთვისაც პროგრამის ფაქტობრივი 

ბიუჯეტი ამ ჯგუფის მიერ პროგრამის  დასრულების შემდეგ გაიწერება.  ყოველი 

გამოშვების ბოლოს კეთდება პროგრამის ფაქტიბრივი ბიუჯეტი. აღნიშნული არ 

იგზავნება ცენტრში და ემსახურება დაწესებულების მენეჯმენტს და მის 

განვითარებას. საპროგნოზო ბიუჯეტი დაწესებულებას ექნება ერთი, ხოლო 

ფაქტობრივი ბიუჯეტი, ჯგუფების მიხედვით სხვადასხვა.  

13 შესაძლებელია თუ არა ადმინისტრაციის შრომის 

ანაზღაურება დაიფაროს ვაუჩერული 

დაფინანსებით? 

საქართველოს მთავრობის N244 დადგენილებით (პროფესიული განათლების 

დაფინანსების წესისა და პირობების განსაზღვრისა და პროფესიული 

საგანმანათლებლო პროგრამების განმახორციელებელი საგანმანათლებლო 

დაწესებულებებისათვის სახელმწიფოს მიერ დასაფინანსებელი სწავლის 

საფასურის მაქსიმალური ოდენობის დამტკიცების თაობაზე) პირდაპირ არის 

განსაზღვრული თუ რაში შეიძლება დაიხარჯოს ვაუჩერული დაფინანსება.  

 

 


